
Mónica González Pavón, secretària accidentau deth Conselh Generau d’Aran,

CERTIFIQUI:

Que  segontes  Decret  de  Sindicatura  num.  533/2023,  de  28  de  seteme,  s’a  adoptat  era
següenta resolucion, era còpia literau dera quau ditz:

“Maria Vergés Pérez, sindica deth Conselh Generau d’Aran, en tot hèr usatge des facultats que
me conferís er article 29 dera Lei 1/2015, de 5 de hereuèr, deth Regim Especiau d’Aran, 

Vist  eth  Decret  de  Sindicatura  num.  0450/2023,  de  8  d’agost,  d’aprobacion  deth  plec  de
clausules administratives,  er expedient de contractacion e era licitacion  dera contractacion
des òbres de “Mielhora foncionau deth refugi de Saboredo”.

Dat que publicat er acòrd en perfil deth contractant dera Corporacion se dauric eth tèrme de
vint (20) dies naturaus entara presentacion de proposicions.

Dat  que  finalizat  eth  tèrme  de  presentacion  de  prepauses  cossent  damb  era  clausula  8au,
cònste presentat en Registre d’Entrada d’aguesta Corporacion eth següent UNIC (1) licitador:

1. Registre d’Entrada num. E/5438-2023 de 25/08/2023: FORTANCO 81
SL 

Vistes es puntuacions que resulten dera avaloracion d’aufèrtes dera Mesa de Contractacion de
15 de seteme  de 2023 , que se reprodusís ara seguida:

Critèris avalorables mejançant FORMULES:

1. Registre d’Entrada num. E/5438-2023 de 25/08/2023: FORTANCO 81 SL
- Proposicion economica: 150.474,50 € (124.359,09 € + 26.115,41 €)
- Experiéncia cap d’obra: non quede acreditada era experiéncia 
- Ampliacion dera garantia: non
- Critèri ambientau e de sostenibilitat: òc

Per tant, un còp avalorades es aufèrtes presentades der unic licitador admetut cossent damb
çò que establís era clausula 10au des plecs de clausules administratives, s’obtien es següents
resultats:

2. Registre d’Entrada num. E/5438-2023 de 25/08/2023: FORTANCO 81 SL

- Proposicion economica: 75 punts
- Experiéncia cap d’obra: 0 punts
- Ampliacion dera garantia: 0 punts
- Critèri ambientau e de sostenibilitat: 5 punts

TOTAU                    80,00 PUNTS

Entà resumir, es aufèrtes presentades s’ordenen dera forma següenta:

ORDE LICITADOR PUNTUACION
1 FORTANCO 81 SL 80,00 PUNTS

Dat  que,  notificat  eth  requeriment  de  documentacion  ara  empresa FORTANCO  81  SL  SL,
cònste  presentada  era  documentacion  requerida  e  exigida  en  amàs  de  clausules
administratives particulares (Registre d’Entrada num. E/6089-2023 de 27 de seteme).

Cossent damb çò que dispausen es articles 151, 154 e concordants dera Lei 9/2017, de 8 de
noveme, de Contractes deth Sector Public e 13.1.d) e Disposicion Addicionau Ueitau dera Lei
19/2014, deth 29 de deseme, de Transparéncia, Accés ara Informacion Publica e Bon Govern, 

È RESOLVUT:

PRUMÈR.-  Avocar  era  competéncia  entara  adjudicacion  deth  contracte dera  òbra  de  de
Mielhora foncionau deth Refugi de Saboredo per rason d’urgéncia, cossent damb çò que dispause
eth Decret de Sindicatura num. 326/2023, de 22 de junh [publicat eN DOGC num. 8980 de 16
d’agost de 2023 e BOP Lleida num. 159 de 16 d’agost de 2023 ].

DUSAU.-  Declarar  vàlid  eth  procés  de  licitacion  dera  contratacion  des  òbres  de  Mielhora
foncionau  deth  Refugi  de  Saboredo  ” mejançant  procediment  dubèrt  simplificat,  damb
tramitacion ordinària, cossent damb çò previst enes articles 13, 122 e 159 dera Lei 9/2017, de
8 de noveme, de Contractes deth Sector Public.

TRESAU.- Adjudicar eth contracte d’òbres abans nomentat ara empresa FORTANCO 81 SL SL,
damb NIF num. B-25784257, per un impòrt totau de cent cinquanta mil quate cents setanta
quate euros damb cinquanta centims  (150.474,50 €),  IVA includit, damb eth desglossament
següent:

 Cent vint-e-quate mil tres cents cinquanta nau euros damb nau centims  (124.359,09 €),
de base deth contracte, e

 Vint-e-sies mil cent quinze euros damb quanta un centims (26.115,41 €),  en concèpte
d’IVA

Aguesta adjudicacion se hè a cargue dera aplicacion pressupostària num. 2023/01.170.632.11
deth pressupòst generau vigent entar exercici 2023, damb un terme d’execucion  de tres  (3)
mesi.

Aguesta  òbra  ei  finançada  ara  ampara  dera  Orden  ACC/96/2022,  de  3  de  mai  pera  que
s’apròven  es  bases  reguladores  e  era  Resolucion  ACC/1984/2022  de  13  de  junh  deth
Departament  d’Accion  Climatica,  Alimentacion  e  Agenda  Rurau  (LEADER)  e  peth  Conselh
Generau d’Aran.

QUATAU.- Notificar aguesti acòrds ara empresa FOTANCO 81 SL, coma adjudicatàri, e citar-lo
entara signatura deth contracte, que s’a de hèr electronicament laguens des quinze (15) dies
següents a compdar der enviament dera notificacion d’aguest acòrd.

CINCAU.- Notificar aguesti acòrds as empreses interessades e ara Tresaureria deth Conselh as
efèctes oportuns.

SIESAU.-  Dar publicitat dera adjudicacion e dera formalizacion deth contracte e dera rèsta de
donades especificades en article 63 e concordants dera LCSP en Perfil deth Contractant,  de
conformitat damb es art. 151.1 e 154.1 LCSP.

SETAU.- Publicar es donades basiques d’aguest contracte en Portau dera Transparéncia dera
Corporacion. 

UEITAU.-  Comunicar  era  adjudicacion  d’aguest  contracte  ath Registre Públic  de Contractes
dera Generalitat de Catalunya e ara Plataforma de Servicis de Contractacion Publica, cossent
damb çò qu’establís er art. 346 LCSP e era Disposicion Addicionau Ueitau dera Lei 19/2014,
deth 29 de deseme.”

E, entà qu’atau cònste ar efècte oportun, signi aguest certificat d’orde e damb eth visteplatz
dera Sindica. 

Vielha, signat electronicament
 Vist e platz

Era Sindica

Maria Vergés Pérez

